
Os accidentes acontecidos na central nuclear de Fukushima Dai-ichi de Okuma en 
Xapón, acontecidos polos graves danos sufridos por estas instalacións, despois do terremoto 
e do posterior tsunami do 11 de marzo de 2011; diante das insistentes preguntas e cuestións 
formuladas polo alumnado, tómase esta temática como centro de interese para abordar o estudo 
dos ámbitos cuánticos e nuclear da Física.

Toda vez que é unha fenomenoloxía desta natureza é unha experiencia inaccesible na vida 
cotiá galega, a formulación dunha secuencia de ensinanza debe necesariamente contemplar a 
observación e análise dunha representación dinámica virtual que achegue a tecnociencia do 
sistema dunha central nuclear ao alumnado para que poida interpretar porque acontecen estes 
incidentes nos edifi cios de contención e nos reactores nucleares, cando parecían ter resistido sen 
consecuencias ao tremor e á embestida da ola.

En tal medida, se formula a utilización dunha aplicación de simulación interactiva, 
concretamente o software Nuclear Power Plant Simulator v.-1.3 [Figura 1] (do que pode obterse 
unha versión libre executable de demostración na ligazón http://www.ae4rv.com/store/nuke_
pc.htm). 

As tecnoloxías da información e da comunicación teñen causado e están a provocar 
continuas transformacións en nosas estruturas sociais e culturais, mediante unha continua 
incidencia en case todos os aspectos da nosa vida; polo que un consenso xeral de que isto debe 
refl ectirse nos procesos de ensinanza. A integración na educación das tecnoloxías da información 
e da comunicación, cara a propiciar procesos de aprendizaxe que desenvolvan ampliamente 
as competencias cognitivas do alumnado, debe ir máis aló da mera obtención, transmisión e 
proceso de información, xa achegada e dispoñible en gran cantidade polos medios dixitais de 
comunicación social, se non aumentando a capacidade do alumnado para analizar e avaliar 
situacións – problema , formular e comunicar propostas de resolucións.

A simulación é considerada así un soporte para a adquisición da “metacompetencia 
científi ca”, como ferramenta para a aprendizaxe de contidos, mediante a realización actividades 
interactivas, persoa – sistema informático, que propician o contraste de conceptos e modelos 
cientifi cos mediante a análise experimental de fenómenos físico – químicos nun contorno virtual.

A interacción busca facer explícitas as relacións causa – efecto no manexo virtual dun 
reactor de auga a presión PWR dunha central nuclear, tal como refire o seu esquema [Figura 2]. 
Así o frontal de xestión de operacións da planta [Figura 3], que pode apreciarse simplificado, 
claro e sen sobrecarga de datos; implica o manexo, en escalóns de período dun día, das barras 
de do reactor, dos caudais – fluxos dos circuítos de refrixeración primario e secundario e dun 
sistema de emerxencia. As respostas ás variacións se reflicten nos respectivos indicadores (RT – 
HET – CTT – PWR), que cos tempos de cambio evidencian as inercias de resposta as variacións 
introducidas.

No deseño da secuencia de ensinanza débese ter ben claro que a aprendizaxe non se 
produce polo mero feito de usar este programa – TICs –, se non ven derivado da reflexión e do 
razoamento analítico do alumnado sobre a fenomenoloxía traballada na aula – laboratorio; así os 
principios fundamentais para o seu desenvolvemento son:

1º)	explorar e facerlle explícitas as cognicións e ideas previas sobre esta fenomenoloxía, 
xa que teñen recibido información a través dos medios de comunicación social e van 
a utilizar algúns coñecementos previos de procesos educativos regrados anteriores. 
Acción do alumnado : formular expontanea e librement ideas previas

2º)	fixar un coñecemento factual dos feitos acontecidos, cara a comprendela secuencia 
de sucesos nun marco conceptual, organizando a información achegada entorno 
a conceptos clave e en conxuntos de novas ideas integradas. Acción do alumnado: 
enunciar e propoñer explicacións aos acontecementos, formulando hipóteses que 
establezan relacións causa – efecto (interpretación da evidencia científica).

3º)	propiciar un enfoque metacognitivo da aprendizaxe, “saber o que hai facer para acadar a 
meta proposta”. Acción do alumnado: formular preguntas orientadas ás interpretacións 
e as predicións (comprensión da investigación científica e da resolución tentativa da 
tecnociencia).

O rexistro das interaccións co sistema informático e a análise interpretativa das secuencias 
de imáxes percibidas permite entender os feitos, recoñecer de patróns e a formulación de 
explicacións axeitadas que facilitan a construción dun modelo conceptual (elementos e contexto). 

Por exemplo: a fisión nuclear, como fenómeno radiactivo, e un proceso con continuidade 
no tempo; unha vez iniciado progresa de acordo as leis da “interacción feble” nos pellets de 
combustible, e por iso o reactor nuclear, despois de introducir as barras de control e mesmo 
inundalo con una absorbente neutrónico, debe ser refrixerado constantemente para extraer a 
enerxía producida. Isto mesmo acontece nas piscinas anexas de almacenamento temporal de 
combustible.

Ao acadar un significado ao proceso representado, – paralelismo e analoxía – , o alumnado 
pode construír representacións mentais de como se desenvolven os fenómenos e de como se 
comportan os sistemas nun modelo unificado do todo; e así interactuar modificando certos 
factores “que pasaría se ...?” e, mediante procesos de indagación, analizar o papel de cada 
elemento no ensaio e erro.

Por exemplo: as explosións de gas hidróxeno producido por un proceso químico 
ordinario e supranuclear levan a preguntas tipo “como foi xerado este gas ...?”; 
“podería terse evitado ...?”; “hai solucións as repercusións producidas ...?” .

En conclusión a simulación interactiva permite investigar virtualmente fenómenos de 
difícil experiencia directa, de xeito que a interpretación e a explicación das observacións, guiadas 
polos coñecementos previos, requiren operacións cognitivas que propician as aprendizaxes 
significativas.




